
ao leres irás voando
nun paxaro de papel,
na folliña dun poema
que tiraches do andel,

viaxe ao fondo das preguntas:
o libro leva a contraria
ao “así foi e así será”
a toda a rutina diaria

pois a lectura é rabuda,
descrida e impertinente
aprende a desaprender
a mirar con outra lente

a gozar co máis difícil
turrar da porta até que abra
entrar no descoñecido
beber viño de palabras

Marilar Aleixandre


